
Թռչնագրիպի վերաբերյալ տեղեկատվական թերթիկ 
ծառայության մեջ գտնվողների և նրանց ընտանիքների համար: 

Լրացուցիչ տեղեկություններ կարող եք 
ստանալ հետևյալ ինտերնետային կայքերից:

Թռչնագրիպի և պանդեմիկ գրիպի վերաբերյալ 
Միացյալ Նահանգների կառավարության 
տեղեկագիր: 

http://www.pandemicflu.gov/

Մոբիլիզացիոն Առողջապահական 
Կլինիկական Կենտրոն. Տեղեկատվություն 
թռչնագրիպի և պանդեմիկ գրիպի վերաբերյալ: 

http://www.pdhealth.mil/influenza.asp#ori

Հիվանդությոնների Վերահսկման և 
Կանխարգելմա ն Կենտրոն. Թռչնագրիպ 

http://www.cdc.gov/flu/avian/

Վարակիչ Հիվանդությունների 
Հետազոտության և Համապատասխան 
Միջոցառումների Մշակման Կենտրոն. 
Թռչնագրիպ:   

http://www.cidrap.umn.edu/cidrap/content/
influenza/avianflu/index.html

ԱՄՆ-ի USDA թռչնագրիպի հարցերի հետ 
առնչվող ինտերնետային կայք 

http://www.usda.gov/wps/portal/usdahome?navty
pe=SU&navid=AVIAN_INFLUENZA

Ի՞նչ է 
անհրաժեշտ 
իմանալ իմ 
ծառայության 
վայրում 
թռչնագրիպի 
առկայության 
դեպքում:

Ի՞նչ է թռչնագրիպը:
Թռչնագրիպը վիրուսային վարակ է, որը 
բնական ճանապարհով տարածվում 
և զարգանում է թռչունների մոտ:  Այն 
հայտնի է նաև թռչնի գրիպ կամ թռչնային 
գրիպ անվանումներով:  Թռչնագրիպի 
վիրուսով կարող են վարակվել հավերը, 
հնդկահավերը, փասիանները, լորերը, 
բադերը, սագերը, խայտահավերը և 
այլ թռչուններ, ներառյալ չվող ջրային 
թռչունները:

Թռչնագրիպի որոշ տեսակներն 
ավելի վտանգավոր են, քան 
մյուսները:  Թռչնագրիպի վիրուսների 
մեծամասնությունը դասակարգված է 
որպես թույլ վարակիչ հարուցիչներ, 
որոնք աննշան ախտանիշների պատճառ 
են հանդիսանում վարակված թռչունների 
մոտ:  Սուր վարակիչ թռչնագրիպը     
(HPAI) վերին աստիճանի վտանգավոր 
է, որը կարող է ծանր հիվանդության 
և մահվան պատճառ հանդիսանալ 
ախտահարված թռչունների մոտ:

Կարող ե՞ն արդյոք մարդիկ վարակվել 
թռչնագրիպով:  
Չնայած հազվադեպ, բայց մարդիկ 
նունպես կարող են վարակվել 
թռչնագրիպով:  Նրանք սովորաբար 
վարակվում են ախտահարված 
թռչունների հետ անմիջական շփումների 
հետևանքով կամ հիվանդ թռչունների 
կղկղանքի միջոցով: 

Սուր վարակիչ թռչնագրիպի ներկա 
համաճարակի ընթացքում, որը սկսվել 
է 2003 թվականին, այս հիվանդության  
H5N1 շտամով ախտահարվել են 
են միլիոնավոր թռչուններ, սակայն 
սահմանափակ թվով մարդիկ են 
վարակվել թռչնագրիպի վիրուսի տվյալ 
տարատեսակով

Ինչպե՞ս է թռչնագրիպը տարածվում: 
Թռչնից թռչուն.

Թռչնագրիպը գլխավորապես տարածվում 
է առողջ և հիվանդ թռչունների միջև 
անմիջական շփումների, ինչպես 
նաև՝վարակված թռչունների կողմից 
աղտոտված առարկաների միջոցով:  
Այս հիվանդության հարուցիչ վիրուսը 
գտնվում է ախտահարված թռչունների 
կղկղանքի և նրանց քթանցքների, 
բերանի, և աչքերի արտազատուկների 
մեջ:  Հիվանդ թռչունների կղկղանքը 
համարվում է թռչնից-թռչուն վարակի 
տարածման հիմնական աղբյուրը:   

Թռչուններից մարդկանց.
Սուր վարակիչ թռչնագրիպով մարդիկ 
կարող են հիվանդանալ ախտահարված 
թռչունների հետ երկարատև անմիջական 
շփումների հետևանքով:  Գիտնականները 
խիստ մտահոգված են, որ այս 
հիվանդության հարուցիչը կարող է 
ձևափոխվել այնպիսի մի տարատեսակի, 
որը հեշտությամբ կփոխանցվի մեկ անձից 
մեկ ուրիշ անձի և պանդեմիայի կամ 
գլոբալ համաճարակի բռնկման պատճառ 
կդառնա:  Լրացուցիչ տեղեկություններ 
կարող եք ստանալ պանդեմիկ գրիպի 
վերաբերյալ տեղեկատվական գրքույկից, 
որի հետ կարող եք ծանոթանալ 
հետևյալ ինտերնետային կայքում. 
http://chppm-www.apgea.army.mil/news/
influenzaWebsite/pages/toolbox.htm

Միացյալ Նահանգներում 
արձանագրվե՞լ են արդյոք սուր 
վարակիչ թռչնագրիպի դեպքեր:

Միացյալ Նահանգների թռչնաբուծության 
բնագավառում արձանագրվել են այս 
հիվանդության երեք բռնկումներ՝ 
1924, 1983 և 2004 թվականներին, 
սակայն մարդկանց մոտ դրանք լուրջ 
հիվանդություններ չեն հարուցել: 

Որքանո՞վ է անվտանգ թռչնաբուծական 
մթերքների օգտագործումը: 
Համապատասխան ձևով մշակված և 
պատրաստված թռչնաբուծական մթերքները 
վտանգ չեն ներկայացնում:  Մարդկանց 
ախտահարումն այդ սննդամթերքների միջոցով 
խիստ անհավանական է:  Թռչնաբուծական 
մթերքների ճիշտ մշակումն ու պատրաստոմը 
կանխարգելում է թռչնագրիպի վիրուսի, 
ինչպես նաև Salmonella և E. coli բակտերիաների 
տարածումը:  

Ձեռքերը լվացեք սննդամթերքի մշակումից 
առաջ և հետո 
Կենդանի թռչուններին ձեռք տալու դեպքում 
օգտագործեք ռետինե կամ նմանատիպ 
ձեռնոցներ
Հում միսը, ձուկը, թռչնամթերքները, ինչպես 
նաև նրանցից արտազատված հեղուկները հեռու 
պահեք մնացած սննդամթերքներից 
Հում միսը կտրատելուց հետո ձեռքերը, 
մթերքներ կտրատելու տախտակը, դանակը, 
ինպես նաև խոհանոցային սեղանը լվացեք   
տաք օճառաջրով 
Մթերքներ կտրատելու տախտակն ախտահանեք 
մեկ թեյի գդալ քլորային սպիտակեցնող հեղուկի 
և մոտավորապես մեկ լիտր ջրի խառնուրդով 
Խոհարարական ջերմաչափի միջոցով հետևեք, 
որ թռչնամթերքներն ամբողջությամբ եփվեն:  
Թռչնամթերքները եփեք առնվազը 165◦F 
ջերմաստիճանի պայմաններում
Ձվերը պետք է եփել մինչև սպիտակուցի              
և դեղնուցի ամրանալը 















Անվտա՞նգ է արդյոք դրսում գտնվելը: 

Այո.  

Դրսում գտնվելուց հետո ձեռքերը        
միշտ լվացեք
Խուսափեք վայրի թռչոնների                 
 հետ շփվելուց
Մի մտեք թռչնանոցների կամ   
հավաբների մեջ 

Մարդիկ կարող են ախտահարվել թռչնաղբի 
փոշին շնչելու, կամ այդ փոշին աչքերի և 
բերանի մեջ լցվելու հետևանքով: 

Թռչնաղբի չորանալուց կամ երկար 
ժամանակ արևի տակ մնալուց հետո 
նրա մեջ պարունակվող հիվանդության 
հարուցիչները ոչնչանում են և այն կորցնում 
է իր վարակիչ հատկությունները:  Չորացած 
թռչնաղբը սովորաբար վտանգավոր 
չի:  Այն կարող է որոշակի վտանգ 
ներկայացնել միայն ընդարձակ և փակ 
թռչնաբուծարաններում:   







Որքանո՞վ է անվտանգ տնային 
կենդանիներին դուրս թողնելը: 
Ախտահարված թռչուններով սնվելու դեպքում 
կատուները երբեմն կարող են վարակվել 
թռչնագրիպով:  Վարակված թռչուններ և 
թռչնամթերք ուտելու հետևանքով շները, խոզերը 
և մյուս մսակեր կենդանիները նույնպես կարող 
են հիվանդանալ թռչնագրիպով:  Վարակի 
տարածումը կանխելու համար անհրաժեշտ է.  

Տեղական իշխանություններին հայտնել 
անկենդան թռչունների առկայության մասին:
Տեղական իշխանություններին հայտնել 
հիվանդ կամ անկենդան կատուների 
առկայության մասին: 
Կանխել ընտանի կենդանիների շփումը 
թռչունների հետ, կամ տնային կենդանիներին 
դուրս չթողնել  
Անկենդան թռչուններին տեղափոխելիս 
օգտվել ռետինե ձեռնոցներից:  Անկենդան 
թռչուններին տեղավորել պոլիէթիլենային 
տոպրակների մեջ և թողնել դրսում, 
որպեսզի տեղական իշխանությոնների 
ներկայացուցիչները հավաքեն դրանք:  
Խուսափել թափառական կենդանիների       
հետ շփվելուց: 
նային կենդանիների մոտ շնչառական 
պրոբլեմների կամ քթային արտազատուկների 
առկայության դեպքում անմիջապես 
տեղեկացնել Ձեր կենդանիներին սպասարկող 
անասնաբույժին: 













Անվտա՞նգ է արդյոք որսորդությամբ 
զբաղվելը: 
Այն վայրերում, որտեղ  վայրի թռչուններն 
ախտահարվել են թռչնագրիպով, որս անելիս 
հիգիենայի կանոնների պահպանումն անչափ 
կարևոր է:  Վայրի թռչունների կամ կենդանիների 
հետ շփվելիս օգտվեք ռետինե ձեռնոցներից 
և անպայման լվացեք Ձեր ձեռքերը:  Որսված 
թռչունները պետք է լավ եփել համապատասխան 
ջերմաստիճանային պայմաններում (165◦F):  
Ջրային թռչունների որսի սահմանված կարգի 
վերաբերյալ տեղեկություններ ստանալու 
համար դիմեք բնության պահպանության 
կամ որսորդական միության տեղական 
գրասենյակներին:     

Անվտա՞նգ է արդյոք բակում թռչուններին 
կերակրելը կամ թռչունների համար 
կերամաններ տեղադրելը:    
Բակում թռչուններին կերակրելն առայժմ 
անվտանգ է, քանի որ ներկայումս թռչնագրիպով 
ախտահարվում են միայն բադերն ու մյուս 
ջրային թռչունները, և ոչ թե նրանք, որոնք 
սովորաբար հանդիպում են բակերում 
(դրախտահավ, սերինոս, երաշտահավ և այլն):   
Այնուամենայնիվ, թռչունների կերամանների և 
լոգարանների պարբերաբար ախտահանումն 
ու վերանորոգումը կնպաստեն վայրի 
թռչունների շրջանում այլ հիվանդությունների 
կանխարգելմանը: 
 

Թռչնագրիպը վիրուսային 
վարակ է, որը բնական 
ճանապարհով տարածվում և 
զարգանում է թռչունների մոտ:

Անվտա՞նգ է արդյոք 
ջրանցումներ կատարել և լողալ 
լճակներում, լճերում ու բացօթյա 
լողավազաններում:  
Yes, you can use lakes, reservoirs, outdoor 
swimming pools, rivers or streams unless 
there is heavy fecal contamination. You 
should avoid small bodies of water that 
are inhabited by a large bird population. 
Contaminated water could be consumed, 
inhaled or could get in your eye and 
infect you.

Ի՞նչ է անհրաժեշտ իմանալ իմ ծառայության վայրում թռչնագրիպի առկայության դեպքում:       

Սուր վարակիչ թռչնագրիպով 
մարդիկ կարող են հիվանդանալ 
ախտահարված թռչունների հետ 
երկարատև անմիջական շփումների 
հետևանքով:

Ի՞նչ անել անկենդան թռչուն 
հայտնաբերելու դեպքում:
Հիվանդ կամ անկենդան թռչուն 
հայտնաբերելիս հայտնեք 
տեղական իշխանություններին, 
կամ՝ Միացյալ Նահանգներում 
գտնվելու դեպքում հայտնեք 
ԱՄՆ-ի USDA  հետևյալ անվճար 
հեռախոսահամարով. 1-866-487-3297


